
                                                                                             Miren Gorrotxategi Azkune (1981, Azpeitia)   
                                                                                         Itzulpengintzan lizentziaduna eta Turismoan  
                                                                                         diplomatua da, eta azken urteotan euskara   
                                                                                         irakaslea da Bigarren Hezkuntzan.  
                                                                                            15-16 urterekin irabazi zuen Eusko   
                                                                                         Jaurlaritzako Hezkuntza Sailak gazteentzat  
                                                                                         antolatzen duen Urruzuno literatur saria.  
                                                                                            2016ko urriaren 5ean 33 ezkil eleberria  
                                                                                         argitaratu zuen, 2015ean lan horrekin                                                                               
Augustin Zubikarai Saria lortu eta gero. 2020ko azaroan eleberri horretan oinarrituriko Hil 
Kanpaiak filma estreinatu zen.  
   2021eko urtarrilean, bigarren eleberria plazaratu zuen: Sotoan gordeak. Lan hau (H)ilbeltza 
bekaren ondorioz etorri zen, 2020ko irabazle izan baitzen.  
   2022an Lima liburua plazaratu du. 

 

SOTOAN GORDEAK, 2020.  
 

Guggenheimeko erakusketa batean ikusi du Norak itzal bat, iheska, lekuz kanpo: beste garai 
baten gomuta. Ondoan du Alex, galdetu arren erantzunik lortuko ez duena; ez, behintzat, 
berak nahi lituzkeenaren ahotik. Egun berean jasoko du Norak aitaren heriotzaren albistea, 
eta horrek eramanen du bikotea Noraren sorterrira, Vianara. Han, mahasti artean, galderak 
pilatuko zaizkio Alexi. Odolezko familian eta hautatutako familian isildutakoak, hitz erdiak eta 
estalitakoak zurrustan aterako dira, ardoa barrika pitzatuan bezala.  

